
REPUBLIKA E SHQIPËRISË
KOMISIONI QENDROR I ZGJEDHJEVE

______________________________________________________________________
V E N D I M

PËR
MIRATIMIN E SASISË SË FLETËVE TË VOTIMIT QË DO TË PRODHOHEN PËR ÇDO QENDËR VOTIMI,  PËR ZGJEDHJET E PJESËSHME PËR KRYETAR TË NJËSIVE TË QEVERISJES VENDORE TË DATËS 23 QERSHOR 2013
Komisioni Qendror i Zgjedhjeve, në mbledhjen e tij të datës 08.06.2013, me pjesëmarrjen e:

Lefterije
LUZI (LLESHI)-

Kryetare

Hysen

OSMANAJ-


Anëtar 
Klement
ZGURI-


Anëtar                           

Vera

SHTJEFNI-


Anëtare

shqyrtoi çështjen me:

OBJEKT:
Miratimi i sasisë së fletëve të votimit që do të prodhohen për çdo qendër votimi, për zgjedhjet e pjesëshme për kryetar të njesisë së qeverisjes vendor të datës 23 Qershor 2013. 
BAZA LIGJORE:
Neni 23, pika 1, germa “a”, neni 97, pika 4, dhe neni 99, pika 1, germa “a”, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar. 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve, 

VËREN
Komisioni Qendror i Zgjedhjeve, në kuadër të përmbushjes së detyrave të tij për organizimin dhe administrimin e zgjedhjeve së pjesëshme për kryetar të qeverisjes vendore, duhet të përgatisë fletët e votimit që do të përdoren për këto zgjedhje  të datës 23 Qershor 2013, si pjesë e materialit zgjedhor që do të dërgohet pranë selisë së çdo KZAZ-je, ndarë në kuti të veçanta për çdo qendër votimi, jo më vonë se tre ditë para datës së zgjedhjeve. Konkretisht, neni 99, pika 1, e Kodit Zgjedhor, të ndryshuar, përcakton se KQZ dërgon në selitë e KZAZ-ve, materialet zgjedhore të ndara në kuti të veçanta për çdo qendër votimi, ku në gëmën “a” të kësaj pike, si materiali i parë zgjedhor përcaktohet numri i nevojshëm i fletëve të votimit, në përputhje me numrin e zgjedhësve të regjistruar në atë qendër votimi, së bashku me numrin shtesë.

Kodi Zgjedhor, i ndryshuar, në nenin 97, pika 4, përcakton se sasia e fletëve të votimit është e barabartë me numrin e zgjedhësve, duke i shtuar 2 përqind. 

Nga përpunimi i të dhënave, rezulton se në njesitë e qeverisjes vendore ku do zhvillohen zgjedhjet e pjesëshme janë gjithsej 101 QV, me gjithsej 61775 zgjedhës. Bazuar në urdhërimet e pikës 4, të nenit 97, të Kodit Zgjedhor, të ndryshuar, për zgjedhjet e pjesëshme për kryetar të qeverisjes vendore  të datës 23.06.2013,  sasia e fletëve të votimit që duhet të prodhohet duke shtuar 2-përqindeshin mbi numrin e zgjedhësve, është 63015 fletë votimi gjithsej.
PËR KËTO ARSYE

Komisioni Qendror i Zgjedhjeve, mbështetur në nenin 23, pika 1, germa “a”, neni 97, pika 4, dhe neni 99, pika 1, germa “a”, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 

V E N D O S I :
1. Të miratojë sasinë e fletëve të votimit që do të prodhohen për çdo qendër votimi për Zgjedhjet e pjesëshme për kryetar të qeverisjes vendore të datës 23.06.2013, sipas Lidhjes 1 bashkëlidhur. 
Ky vendim hyn në fuqi menjëherë.
Lidhja 1

Për miratimin e sasisë së fletëve të votimit për çdo QV  për zgjedhjet e pjesëshme për kryetar të njesisë të qeverisjes vendore  të datës 23.06.2013

